
Azərbaycan Respublikası Nazirlər 
Kabinetinin 2016-cı il 12 dekabr tarixli 
498 nömrəli Qərarı ilə təsdiq edilmiş 
“Ümumi təhsil pilləsində təhsilalanların 
yekun qiymətləndirilməsinin (attesta-
siyasının) aparılması Qaydaları”nda 
dəyişiklik edilməsi haqqında

Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq, Azərbaycan 

Respublikası Dövlət İmtahan Mərkəzinin 
təklifinə əsasən Azərbaycan Respublikası-
nın Nazirlər Kabineti qərara alır:

Azərbaycan Respublikası Nazirlər 
Kabinetinin 2016-cı il 12 dekabr tarixli 
498 nömrəli Qərarı (Azərbaycan Respub-
likasının Qanunvericilik Toplusu, 2016, 
№ 12, maddə 2217; 2018, № 4, maddə 
814, № 12 (II kitab), maddə 2746; 2019, 
№ 4, maddə 763, № 6, maddə 1141) ilə 

təsdiq edilmiş “Ümumi təhsil pilləsində 
təhsilalanların yekun qiymətləndirilməsinin 
(attestasiyasının) aparılması Qaydaları”nın 
2.4-cü bəndinin dördüncü cümləsində 
“45” rəqəmləri “1 saat 30” sözləri ilə əvəz 
edilsin. 

Əli ƏSƏDOV 
Azərbaycan Respublikasının  

Baş Naziri

Azərbaycan Respublikası Nazirlər 
Kabinetinin 2017-ci il 8 fevral tarixli 
38 nömrəli Qərarı ilə təsdiq edilmiş 
“Azərbaycan Respublikasının orta 
ixtisas təhsili müəssisələrinə ümumi 
orta təhsil bazasında tələbə qəbulu 
Qaydaları”nda dəyişiklik edilməsi 
haqqında

Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq, Azərbaycan 

Respublikası Dövlət İmtahan Mərkəzinin 
təklifinə əsasən Azərbaycan Respublikası-
nın Nazirlər Kabineti qərara alır:

Azərbaycan Respublikası Nazirlər 
Kabinetinin 2017-ci il 8 fevral tarixli 38 
nömrəli Qərarı (Azərbaycan Respublikası-
nın Qanunvericilik Toplusu, 2017,  
№ 2, maddə 291; 2018, № 2, maddə 350, 
№ 4, maddə 816, № 12 (II kitab), maddə 
2748; 2019, № 3, maddə 517) ilə təsdiq 
edilmiş “Azərbaycan Respublikasının 

orta ixtisas təhsili müəssisələrinə ümu-
mi orta təhsil bazasında tələbə qəbulu 
Qaydaları”nın 3.3-cü bəndinin dördüncü 
cümləsində “45” rəqəmləri “1 saat 30” 
sözləri ilə əvəz edilsin. 

Əli ƏSƏDOV 
Azərbaycan Respublikasının  

Baş Naziri

Azərbaycan Respublikası Nazirlər 
Kabinetinin 2017-ci il 8 fevral tarixli 
39 nömrəli Qərarı ilə təsdiq edilmiş 
“Azərbaycan Respublikasının ali 
təhsil müəssisələrinə tələbə qəbulu 
Qaydaları”nda dəyişiklik edilməsi 
haqqında

Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq, Azərbaycan 
Respublikası Dövlət İmtahan Mərkəzinin 

təklifinə əsasən Azərbaycan Respublikası-
nın Nazirlər Kabineti qərara alır:

Azərbaycan Respublikası Nazirlər 
Kabinetinin 2017-ci il 8 fevral tarixli 
39 nömrəli Qərarı (Azərbaycan 
Respublikasının Qanunvericilik Toplusu, 
2017, № 2, maddə 292, № 10, maddə 
1905; 2018, № 2, maddə 351, № 4, 
maddə 817, № 11, maddə 2432,  
№ 12 (II kitab), maddə 2749; 2019,  
№ 3, maddə 517; Azərbaycan 

Respublikası Nazirlər Kabinetinin 2020-ci il 
5 fevral tarixli 32 nömrəli Qərarı) ilə təsdiq 
edilmiş “Azərbaycan Respublikasının 
ali təhsil müəssisələrinə tələbə qəbulu 
Qaydaları”nın 3.2-ci bəndinin dördüncü 
cümləsində “45” rəqəmləri “1 saat 30” 
sözləri ilə əvəz edilsin. 

Əli ƏSƏDOV 
Azərbaycan Respublikasının  

Baş Naziri

Azərbaycan Respublikası Nazirlər 
Kabinetinin 2017-ci il 8 fevral tarixli 
37 nömrəli Qərarı ilə təsdiq edilmiş 
“Azərbaycan Respublikasının orta 
ixtisas təhsili müəssisələrinə tam 
orta təhsil bazasında tələbə qəbulu 
Qaydaları”nda dəyişiklik edilməsi 
haqqında

Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq, Azərbaycan 

Respublikası Dövlət İmtahan Mərkəzinin 
təklifinə əsasən Azərbaycan Respublikası-
nın Nazirlər Kabineti qərara alır:

Azərbaycan Respublikası Nazirlər 
Kabinetinin 2017-ci il 8 fevral tarixli 37 
nömrəli Qərarı (Azərbaycan Respublikası-
nın Qanunvericilik Toplusu, 2017,  
№ 2, maddə 290; 2018, № 2, maddə 
349, № 4, maddə 815, № 12 (II kitab), 
maddə 2747; 2019, № 3, maddə 517) ilə 

təsdiq edilmiş “Azərbaycan Respublika-
sının orta ixtisas təhsili müəssisələrinə 
tam orta təhsil bazasında tələbə qəbulu 
Qaydaları”nın 3.3-cü bəndinin dördüncü 
cümləsində “45” rəqəmləri “1 saat 30” 
sözləri ilə əvəz edilsin. 

Əli ƏSƏDOV 
Azərbaycan Respublikasının  

Baş Naziri

№ 49										          Bakı şəhəri, 17 fevral 2020-ci il 

Azərbaycan Respublikasının 
Mədəniyyət Nazirliyi yanında Mədəni İr-
sin Qorunması, İnkişafı və Bərpası üzrə 
Dövlət Xidmətinin regional idarələrinin 
ərazi mənsubiyyətinin, ştat sayının 
müəyyən edilməsi və bununla bağlı 
maddi-texniki təminat məsələlərinin 
həlli haqqında

“Azərbaycan Respublikasının 
Mədəniyyət Nazirliyi yanında Mədəni 
İrsin Qorunması, İnkişafı və Bərpası 
üzrə Dövlət Xidmətinin fəaliyyətinin 
təkmilləşdirilməsi haqqında” Azərbaycan 
Respublikası Prezidentinin 2019-cu il 22 
oktyabr tarixli 844 nömrəli Fərmanının 
2.1-ci, 2.2-ci və 2.4-cü bəndlərinin icrasını 
təmin etmək məqsədilə Azərbaycan Res-

publikasının Nazirlər Kabineti qərara alır:
1. “Azərbaycan Respublikasının 

Mədəniyyət Nazirliyi yanında Mədəni 
İrsin Qorunması, İnkişafı və Bərpası üzrə 
Dövlət Xidmətinin regional idarələrinin 
ərazi mənsubiyyətinin bölgüsü” təsdiq 
edilsin (əlavə olunur).

2. Azərbaycan Respublikasının 
Mədəniyyət Nazirliyi yanında Mədəni 
İrsin Qorunması, İnkişafı və Bərpası üzrə 
Dövlət Xidmətinin regional idarələrinin 
işçilərinin say həddi 215 ştat vahidi, o 
cümlədən regional idarələrin aparatı üzrə 
cəmi 20 ştat vahidi, abidə mühafizəçiləri 
üzrə 195 ştat vahidi müəyyən edilsin.

3. Azərbaycan Respublikasının 
Mədəniyyət Nazirliyi yanında Mədəni 

İrsin Qorunması, İnkişafı və Bərpası üzrə 
Dövlət Xidmətinin regional idarələrinin 
2020-ci ildə saxlanılması xərclərinin 
maliyyələşdirilməsi Azərbaycan Respub-
likasının 2020-ci ilin dövlət büdcəsində 
“Mədəniyyət, incəsənət, informasiya, 
bədən tərbiyəsi, gənclər siyasəti və bu 
qəbildən olan digər fəaliyyət” bölməsində 
Azərbaycan Respublikasının Mədəniyyət 
Nazirliyi yanında Mədəni İrsin Qorunması, 
İnkişafı və Bərpası üzrə Dövlət Xidməti 
üçün nəzərdə tutulmuş vəsait hesabına 
həyata keçirilsin.

Əli ƏSƏDOV 
Azərbaycan Respublikasının  

Baş Naziri

AZƏRBAYCAN RESPUBLİKASI NAZİRLƏR KABİNETİNİN QƏRARI
№ 51										          Bakı şəhəri, 17 fevral 2020-ci il 

Azərbaycan Respublikası Nazirlər Ka-
binetinin 2000-ci il 2 sentyabr tarixli 156 
nömrəli Qərarı ilə təsdiq edilmiş “Borc-
ların icra qeydləri əsasında mübahisəsiz 
qaydada alınmasına əsas olan sənədlərin 
Siyahısı”nda dəyişiklik edilməsi barədə

“Azərbaycan Respublikasının Konsul 
Nizamnaməsinin təsdiq edilməsi haqqın-
da”, “Notariat haqqında”, “Dövlət rüsumu 
haqqında” Azərbaycan Respublikasının 
qanunlarında və Azərbaycan Respub-
likasının Mülki Məcəlləsində dəyişiklik 
edilməsi barədə” Azərbaycan Respublika-
sının 2019-cu il 8 oktyabr tarixli 1672-VQD 
nömrəli Qanununun tətbiqi haqqında” 

Azərbaycan Respublikası Prezidentinin 
2019-cu il 15 noyabr tarixli 1571 nömrəli 
Sərəncamının 1.2-ci bəndinin icrasını 
təmin etmək məqsədilə Azərbaycan Res-
publikasının Nazirlər Kabineti qərara alır:

Azərbaycan Respublikası Nazirlər 
Kabinetinin 2000-ci il 2 sentyabr tarixli 
156 nömrəli Qərarı (Azərbaycan 
Respublikasının Qanunvericilik Toplusu, 
2000, № 9, maddə 682; 2002, № 3, 
maddə 145; 2003, № 6, maddə 342; 2005, 
№ 8, maddə 782; 2006, № 10, maddə 
903; 2008, № 2, maddə 106; 2010, № 3, 
maddə 264, № 12, maddə 1123; 2014,  
№ 10, maddə 1315; 2016, № 9, maddə 

1585; 2017, № 12 (II kitab), maddə 2544;  
2018, № 12 (II kitab), maddə 2735;  
2019, № 1, maddə 169, № 3, maddə 555, 
№ 5, maddə 967, № 6, maddə 1172, № 7, 
maddə 1338) ilə təsdiq edilmiş “Borcların 
icra qeydləri əsasında mübahisəsiz 
qaydada alınmasına əsas olan sənədlərin 
Siyahısı”nın XX bölməsinin “Qeyd”inin 
birinci cümləsində “kontoruna” sözü 
“ofisinə” sözü ilə əvəz edilsin.

Əli ƏSƏDOV 
Azərbaycan Respublikasının  

Baş Naziri

Qeyd: Qərara edilmiş əlavələrin tam mətni ilə www.cabmin.gov.az və  
www.xalqqazeti.com saytlarında tanış ola bilərsiniz.

Azərbaycan Respublikası Nazirlər 
Kabinetinin 2015-ci il 13 may tarixli 
186 nömrəli Qərarı ilə təsdiq edilmiş 
“Sənaye məhəllələri haqqında Nümunəvi 
Əsasnamə”də dəyişiklik edilməsi barədə

“Şərur Sənaye Məhəlləsinin yaradıl-
ması və “Sənaye məhəllələrinin yaradıl-
ması və fəaliyyətinin təşkili haqqında” 
Azərbaycan Respublikası Prezidentinin 
2014-cü il 8 oktyabr tarixli 288 nömrəli 
Fərmanında dəyişiklik edilməsi barədə” 
Azərbaycan Respublikası Prezidentinin 

2019-cu il 13 sentyabr tarixli 831 nömrəli 
Fərmanının 3.1-ci bəndinin icrasını təmin 
etmək məqsədilə Azərbaycan Respublika-
sının Nazirlər Kabineti qərara alır:

Azərbaycan Respublikası Nazirlər 
Kabinetinin 2015-ci il 13 may tarixli  
186 nömrəli Qərarı (Azərbaycan Respubli-
kasının Qanunvericilik Toplusu, 2015,  
№ 5, maddə 667; 2016, № 5, maddə 955; 
2019, № 5, maddə 975) ilə təsdiq edilmiş 
“Sənaye məhəllələri haqqında Nümunəvi 
Əsasnamə”yə 3 nömrəli əlavə - “Sənaye 

məhəlləsinin iştirakçılarının reyestrinin 
aparılması Qaydası”nın 2.13-cü bəndinə 
“İqtisadiyyat Nazirliyinə” sözlərindən sonra 
“(Naxçıvan Muxtar Respublikasında yara-
dılan sənaye məhəllələrinə münasibətdə 
Naxçıvan Muxtar Respublikasının Nazirlər 
Kabinetinə)” sözləri əlavə edilsin.

Əli ƏSƏDOV 
Azərbaycan Respublikasının  

Baş Naziri

Qış Məktəbi layihəsinin iştirakçılarına 
Azərbaycanda yaşayan etnik, mədəni və  

dini qruplar haqqında ətraflı məlumat verilib

AZƏRTAC-ın bölgə müxbiri xəbər 
verir ki, Xaçmaz Tarix-Diyarşünaslıq 
Muzeyində keçirilən tədbirdə Azərbaycan 
Milli Elmlər Akademiyasının Fəlsəfə İns-
titutunun əməkdaşı, İlahiyyat İnstitutunun 
müəllimi Anar Qafarov dünyada multikul-
turalizmin və tolerantlığın əhəmiyyətindən 
danışaraq, Azərbaycanın bu istiqamətdə 
həm sosial, həm də hüquqi sahədə 
görülən işlər sayəsində nümunə bir ölkə 
olduğunu qeyd edib.

Məruzədə Azərbaycan Respublika-
sında multikultural və tolerant mühitin 
qorunub saxlanılması istiqamətində 
görülən sosial və siyasi tədbirlərdən 
söhbət açılıb, bu istiqamətdəki işlərin 
və tədbirlər planının ölkənin dini, etnik, 
mədəni, ideoloji və siyasi təhlükəsizliyi 
baxımından əhəmiyyəti vurğulanıb.

Anar Qafarov Azərbaycanda 
yaşayan etnik, mədəni və dini qruplar 

haqqında ətraflı məlumat verib. 
Məruzədə, eyni zamanda, Azərbaycanın 
multikulturalizm siyasəti və cəmiyyət 
üçün vacibliyi, Azərbaycanın 
multikulturalizm və tolerantlıq siyasətinin 
əsasları, həmçinin Azərbaycanda 
multikulturalizm və tolerantlıq siyasətinə 
uyğun olaraq praktik nümunələr barədə 
ətraflı söhbət açılıb.

Məruzəni dinlədikdən sonra Qış 
Məktəbi layihəsinin iştirakçıları Xaç-
maz Tarix-Diyarşünaslıq Muzeyi ilə 
yaxından tanış olub, açıq səma altında 
Şəxsiyyətlər muzeyi, Heydər Əliyev 
seyrəngahı və Çənlibel parkını gəziblər.

Beynəlxalq Multikulturalizm Yay 
və Qış məktəbləri layihəsi BBMM-in 
“Azərbaycan multikulturalizmi fənninin 
xaricdə və ölkə universitetlərində tədrisi” 
layihəsinin məntiqi davamıdır. Tədris 
layihəsi çərçivəsində hazırda dünya-

nın 21, Azərbaycanın isə 38 nüfuzlu 
ali təhsil ocağında Azərbaycan multi-
kulturalizmini öyrənən tələbələr üçün 
təşkil olunan qış və yay məktəblərinin 
məqsədi həmin gənclərin nəzəri şəkildə 
öyrəndiklərini multikultural və tolerant 
dəyərlərin qorunub yaşandığı ölkəmizdə 
öz gözləri ilə görüb şahid olmasına 
şərait yaratmaqdır.

Fevralın 22-dək davam edəcək 
X Beynəlxalq Multikulturalizm Qış 
Məktəbində Azərbaycan, Ukrayna, 
Kolumbiya, Xorvatiya, Hindistan, İraq, 
Yaponiya, İordaniya, Qazaxıstan, Qırğı-
zıstan, Litva, Monteneqro, Moldova, Ni-
geriya, Portuqaliya, Rusiya, San-Tome 
və Prinsipi Demokratik Respublikası, 
Türkiyə, ABŞ və Braziliya kimi ölkələrin 
aparıcı universitetlərindən 25 tələbə 
iştirak edir.

F evralın 18-də Bakı 
Beynəlxalq Multikulturalizm 
Mərkəzinin (BBMM) 

təşkilatçılığı ilə keçirilən X 
Beynəlxalq Multikulturalizm 
Qış Məktəbi layihəsinin 
iştirakçıları “Azərbaycanda 
multikulturalizm və tolerantlıq 
siyasəti” mövzusunda mühazirə 
dinləyiblər.

Azərbaycan və Rusiya uçuşların təhlükəsizliyinin 
təmin edilməsi sahəsində əməkdaşlığı gücləndirir

�� Fevralın 18-də “Rusiya Federasiyasında Hava 
Hərəkətinin təşkili üzrə Dövlət Korporasiyası” FDUM-
un baş direktoru İqor Moiseyenkonun başçılıq etdiyi 
heyəti Bakıya gəlmişdir.

Səfər çərçivəsində Rusiya 
nümayəndə heyəti, həmçinin 
“Azəraeronaviqasiya” Hava 
Hərəkəti İdarəsinin (AZANS) 
direktoru Fərhan Quliyevlə 
görüş keçirmişdir. İkitərəfli 
əməkdaşlığın genişləndirilməsi 
və birgə layihələrin həyata 
keçirilməsi məqsədilə 
“Azəraeronaviqasiya” HHİ-nin 

və “Rusiya Federasiyasında 
Hava Hərəkətinin təşkili üzrə 
Dövlət Korporasiyası” FDUM-
un rəhbərləri əməkdaşlıq 
haqqında memorandum imzala-
mışlar.

Görüşdə tərəflər son illərdə 
hava daşımalarının həcminin 
artdığını və buna görə təhlükəsiz 
və keyfiyyətli hava naviqasiyası 

xidmətlərinin göstərilməsinin 
iki təşkilatın əməkdaşlığında 
vacib istiqamət olduğunu qeyd 
etmişlər.

Memorandumun imzalan-
ması gələcəkdə hava hərəkətinin 
idarə edilməsi problemlərinin 
həlli üçün müasir texnolo-
giyaların hazırlanması və 
tətbiqində milli aeronaviqasiya 
xidmətləri təchizatçılarının birgə 
fəaliyyətinə töhfə verəcəkdir.

“Bu memorandum hava 
gəmilərinin təhlükəsizliyinin 
təmin edilməsi və hava naviqa-
siyası sisteminin keyfiyyətinin 
artırılması sahəsində qarşılıqlı 
dəstəyin bariz nümunəsidir. 
Bu, həmçinin hava məkanından 
səmərəli istifadə sahəsində 
beynəlxalq tələblərin çevik 
şəkildə tətbiq edilməsinə imkan 
verəcək”, – deyə Fərhan Quli-
yev bildirmişdir.

Qeyd edək ki, qonşu 
dövlətlərlə sıx əməkdaşlıq 
və təcrübə mübadiləsi 
“Azəraeronaviqasiya” HHİ-nin 
strateji hədəfi – dünya hava na-
viqasiya sisteminə uyğunlaşması 
və davamlı texniki və texnoloji 
inkişaf yolu ilə inteqrasiya ol-
masında mühüm rol oynayır.

İqor Moiseyenko de-
mişdir: “Biz azərbaycanlı 

həmkarlarımızla əməkdaşlığın 
genişlənməsini alqışlayırıq. Belə 
yanaşma bizə yaxın gələcəkdə 
artan hava hərəkəti fonunda 
ortaya çıxan qlobal və lokal 
problemləri birgə və səmərəli 
şəkildə həll etməyə imkan 
verəcək”. 

“Azəraeronaviqasiya” 
HHİ Azərbaycan Respublika-
sının hava məkanında uçuş-
ların təhlükəsizliyinin təmin 
edilməsini həyata keçirir. 
AZANS hər gün 500-dən çox 
hava gəmisinə xidmət göstərir, 
onlardan 300 hava gəmisi 
Azərbaycan ərazisindən keçən 
tranzit reyslər yerinə yetirir.

“Azərbaycan Hava Yolla-
rı” QSC-nin mətbuat xidməti 
bildirir ki, “Rusiya Federa-
siyasında Hava Hərəkətinin 
təşkili üzrə Dövlət Korpora-
siyası” FDUM Rusiya Fede-
rasiyası hökumətinin fərmanı 
əsasında mülki aviasiya 
uçuşlarının təhlükəsizliyinin 
və müntəzəmliyinin təmin 
edilməsi, hava nəqliyyatının 
təşkilində vahid iqtisadi sistemin 
formalaşdırılması məqsədi ilə 
yaradılmışdır.

“Xalq qəzeti”

Avropa Parlamentinin nümayəndələri  
Ermənistan-Azərbaycan münaqişəsi üzrə 

danışıqların cari vəziyyəti barədə məlumatlandırılıb
�� Fevralın 18-də Xarici 

İşlər naziri Elmar Məmmədyarov 
Avropa Parlamentinin (AP) 
Xarici Əlaqələr Komitəsinin 
sədri, Avropa Xalq Partiyasının 
Almaniyadan olan deputatı Devid 
MakAlister və Azərbaycan üzrə 
daimi məruzəçi, Avropa Xalq 
Partiyasının Xorvatiyadan olan 
deputatı xanım Jelena Zovko ilə 
görüşüb.

Xarici İşlər Nazirliyinin Mətbuat 
xidməti idarəsindən AZƏRTAC-a 
bildiriblər ki, görüşdə tərəflər 
Azərbaycan ilə Avropa İttifaqı (Aİ) 
arasında mövcud olan qarşılıqlı faydalı 
əməkdaşlıq münasibətləri, o cümlədən 
ikitərəfli əlaqələrin hüquqi bazasını təşkil 
edəcək yeni saziş üzrə davam etdirilən 
danışıqlar barədə fikir mübadiləsi apa-
rıblar. Bu xüsusda ticarət sahəsində da-
nışıqların cari vəziyyəti və Aİ-nin ticarət 
üzrə komissarı ilə keçirilmiş görüşə 
toxunulub.

Azərbaycan ilə Avropa arasında 
enerji sahəsində strateji tərəfdaşlıq 
münasibətləri, habelə Cənub Qaz 
Dəhlizi layihəsi, onun gələcəkdə 
yeni layihələrlə genişləndirilməsi 
perspektivləri və enerji təhlükəsizliyi 
mövzularında müzakirələr aparılıb.

Nazir Elmar Məmmədyarov 
Ermənistan-Azərbaycan, Dağlıq Qara-
bağ münaqişəsinin həlli üzrə aparılan 

danışıqların cari vəziyyəti, o cümlədən 
Münxen Təhlükəsizlik Konfransı 
çərçivəsində Azərbaycan Preziden-
tinin və Ermənistanın baş nazirinin 
iştirakı ilə keçirilən açıq müzakirələr 
haqqında qarşı tərəfə məlumat verib. 
Münaqişənin beynəlxalq ictimaiyyətin, o 
cümlədən Avropa Parlamentinin mü-
vafiq qətnamələrinin tələblərinə uyğun 
həllinin, ölkəmizin beynəlxalq səviyyədə 
tanınmış sərhədləri çərçivəsində ərazi 
bütövlüyünün və suverenliyinin təmin 
olunmasının vacibliyini vurğulayıb.

Tərəflər, həmçinin Azərbaycanda 

keçirilən növbədənkənar parlament 
seçkilərindən danışıblar. Nazir bu 
seçkilərin ölkəmizdə aparılan siyasi 
və struktur islahatları kontekstində 
nəzərdən keçirilməli olduğunu bildirib, 
seçkilərin xalqın iradəsini ifadə etdiyini 
vurğulayıb. Qarşı tərəfin diqqətinə çat-
dırılıb ki, seçkilərlə bağlı qeydə alınmış 
hər bir şikayət ciddi şəkildə araşdırılır və 
hazırda 4 seçki dairəsində nəticələr ləğv 
olunub.

Görüş zamanı, habelə qarşılıqlı 
maraq doğuran regional məsələlər 
ətrafında fikir mübadiləsi aparılıb.

